[bookmark: _GoBack]ՏԵՂԵԿԱՆՔ - ՀԻՄՆԱՎՈՐՈՒՄ

<<Ոռոգման համակարգի ֆինանսական առողջացման աջակցության>> ծրագիրը 2020 թվականի ընթացքում ըստ առանձին ջրօգտագործողների ընկերությունների ֆինանսական աջակցության չափաքանակները և <<Միջնաժամկետ ժամանակահատվածի համար կրեդիտորական պարտքերի հիմնավորվածության, կանխարգելման և դրանց մարման կարգի վերաբերյալ միջոցառումների իրականացման>> ճանապարհային քարտեզը հաստատելու մասին>> ՀՀ կառավարության որոշման նախագծի վերաբերյալ


1. Անհրաժեշտությունը` <<2020 թվականի ընթացքում ըստ առանձին ջրօգտագործողների ընկերությունների ֆինանսական աջակցության չափաքանակները հաստատելու և Հայաստանի Հանրապետության կառավարության 2019 թվականի փետրվարի 15-ի N128-Ն որոշման 3-րդ կետը ուժը կորցրած ճանաչելու մասին>>  ՀՀ կառավարության որոշման նախագծի ընդունումը պայմանավորված է 2019 թվականի դեկտեմբերի 26-ի N 1919-Ն որոշման 10-րդ կետի 5-րդ ենթակետի <<բ>> պարբերությամբ, որը նպատակ ունի 2020 թվականին մեղմել ոռոգման համակարգի ընկերությունների ֆինանսական ճեղքվածքը:
2. Ընթացիկ իրավիճակը և խնդիրները` Ներկայումս ոռոգման համակարգի ընկերությունների ֆինանսական կենսունակության ապահովմանը սպառնացող հիմնական խնդիրներից մեկը շարունակում է մնալ ոլորտի կրեդիտորական պարտքերի խնդիրը, որոնց գոյացման վրա լուրջ ազդեցություն են ունեցել ջրօգտագործողների վճարունակության անկումը, էներգառեսուրսների և ոռոգման բնագավառին հարակից ծառայությունների թանկացումը, տարերային աղետները, ջրամատակարարման տեղային համակարգերի բացակայությունը տեխնիկական ոչ լիարժեքությունը, դրամային կտրուկ սղաճը և այլն գործոններ:
	2019 թվականի ընթացքում ՋՕԸ-երի կրեդիտորական պարտքերի մարման համար ՀՀ պետական բյուջեից հատկացվել է շուրջ 14,685.5 մլն. դրամ գումար: 2019 թվականի մարտ ամսին հատկացված 3798,977 մլն դրամ (<<Ոռոգման համակարգի առողջացում>> ծրագիր) և 3,636.764 մլն դրամ (<<Աջակցություն ոռոգման համակարգի ընկերությունների ֆինանսական կենսունակության բարելավման նպատակով իրականացվող միջոցառումներին>>  ծրագրի) գումարներից. ընդհանուր գումարով՝ 7,435.7 մլն դրամ սուբսիդիան հիմնականում ծախսվել է էլ.էներգիայի պարտքերի մարման համար 2018 թվականին վերցված վարկային միջոցների գծով պարտավորությունների մարմանը: Ջրօգտագործողների ընկերությունների կրեդիտորական պարտավորությունների մարմանն աջակցելու նպատակով (էլեկտրաէներգիայի, ջրառի, հարկային, վարկային և ԴԱՀԿ-ի պարտավորություններ) ՀՀ կառավարության 2019 թվականի հուլիսի 4-ի N 854-Ն որոշմամբ Ջրային կոմիտեին հատկացվել է 4,087.9 մլն դրամ, 2019 թվականին ընկերությունների կողմից ծախսված էլ.էներգիայի գծով առաջացած պարտավորությունների և ֆինանսական ճեղքվածքի մարմանն աջակցելու նպատակով դեկտեմբերի 24-ի N 1912-Ն որոշմամբ՝ հատկացվել է 3,161.9 մլն.դրամ: Ընկերություններն իրենց գործունեության արդյունքում ստացած եկամուտներով 2019 թվականին առաջնահերթության կարգով մարել են առևտրային բանկերում ունեցած վարկերը՝ լրացուցիչ տույժեր չառաջացնելու համար, հետաձգելով շահագործման համար նախատեսված ծախսերը, այն նկատառումով, որ այդ ծախսերը կկատարվեն ավելի ուշ:
Փաստորեն 2018 թվականի կրեդիտորական պարտքերից  2019 թվականին շուրջ 2.3 մլրդ դրամը չի մարվել։
	ՋՕԸ-երի 01.01.2020թ. դրությամբ կրեդիտորական պարտքերը կազմում է 1,977.7 մլն դրամ, իսկ 2019 թվականի փաստացի ծախսերը կազմել է 11,548.0 մլն դրամ: 2019 թվականի համար ծախսային մասը կազմել  է  13,525.7 մլն դրամ: 
	2019 թվականին հավաքագրված գումարը կազմել է 4,047.0 մլրդ դրամ։ 2020 թվականին ՀՀ պետական բյուջեից ոռոգման ծառայություններ մատուցող ընկերություններին ֆինանսական աջակցությամբ տրամադրվել է 2,856.0 մլն դրամ և աջակցություն ոռոգման համակարգերի առողջացման ծրագրով նախատեսվել է 1,795.8 մլն դրամ գումարներ:  
Նշված բոլոր ցուցանիշներն ապահովելու դեպքում հանրագումարով մինչև տարեվերջ կանխատեսումային կունենանք ֆինանսական ճեղքվածք  շուրջ 4,826.9 մլն դրամի չափով:
3. Տվյալ բնագավառում իրականացվող քաղաքականությունը՝ ոռոգման համակարգերի անխափան շահագործում, ջրի պահանջարկի ապահովում, որը մեր հանրապետության պետական քաղաքականության գերակայություններից է։ 
4. Կարգավորման նպատակը և բնույթը` ոռոգման համակարգի կազմակերպությունների ֆինանսական ընթացիկ վիճակը կարգավորելու արդյունքում կապահովվի կազմակերպությունների ֆինանսական կայունացումը, որն իր հերթին թույլ կտա ապահովել ոռոգման ջրի մատակարարումը և ստանձնած պարտավորությունների կատարումը:
5. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ տարածքային կառավարման և ենթակառուցվածքների նախարարության ջրային կոմիտեի կողմից:
6. Ակնկալվող արդյունքը` ֆինանսական կայունության ապահովում:
								
								Ջրային կոմիտե
